
Ushbu to‗plamda ―Zamonaviy ta‘lim tizimini rivojlantirish va unga qaratilgan kreativ 

g‘oyalar, takliflar va yechimlar‖ mavzusidagi 28-sonli Respublika ilmiy-amaliy on-line 

konferensiyasiga kelib tushgan tezis va maqolalar o‗rin olgan.  

Mazkur ilmiy-amaliy on-line konferensiyada zamonaviy ta‘lim tizimini rivojlantirish 

jarayonida innovatsion ta‘lim texnologiyalarini joriy etish va loyihalashtirish, integratsion 

ta‘limni rivojlantirishda yo‗nalishlar bo‗yicha kreativ g‘oyalar, takliflar va yechimlarni 

amalga oshirish maqsad qilib olingan. Mazkur Respublika ilmiy-amaliy on-line 

konferensiya materiallaridan OTM professor-o‗qituvchilari, akademik litsey va kasb-hunar 

kollejlari va umumta‘limmaktabo‗qituvchilari, mustaqil tadqiqotchilar, magistrantlar, ilmiy 

xodimlar, iqtidorli talabalar hamda shu sohada ilmiy ish olib borayotgantadqiqotchilar 

foydalaishlari mumkin. 

 

Eslatma! Konferensiya materiallari to„plamiga kiritilgan maqolalardagi 

raqamlar, ma‟lumotlar haqqoniyligiga va keltirilgan iqtiboslar to„g‟riligiga mualliflar 

shaxsan javobgardirlar. 

“ИНСОН САЛОҲИЯТИ” ИЖТИМОИЙ МУАММО СИФАТИДА 

 

Холмирзаев Хуршид Нақибиллаевич 

Андижон давлат университети таянч докторанти  

 

Ўзбекистон Республикаси Президентининг инсон тараққиѐтига қаратилган 

Фармонлари ва Қарорлари ва ҳукуматимиз томонидан бу борада қабул қилинаѐтган 

дастурлар инсонга ва унинг салоҳиятини ривожлантиришга йўналтирилган, деб 

айтиш мумкин. Чунки инсон ва унинг фаолияти тарихни, жамиятни 

ҳаракатлантирувчи кучи, инсон салоҳиятининг даражаси жамият тараққиѐтининг 

суръатларини белгилаб берувчи асосий омиллардан биридир.  

Жамиятга алоқадор ҳар қандай масала инсон ва унинг салоҳиятига алоқадор. 

Инсон ижтимоий тараққиѐтнинг субъекти ва ҳаракатлантирувчи кучи. Унинг 

салоҳият даражаси жамият тараққиѐтини белгилаб берувчи асосий омилларидан бири 

ҳисобланади. Иккинчи томондан, жамиятнинг иқтисодий, сиѐсий, ҳуқуқий, маданий-

маърифий,  илм-фан, таълим, санъат ва бошқа соҳаларининг тараққиѐти  ва бунинг 

натижасида юзага келаѐтган имкониятлар инсон салоҳиятининг ҳам юксалиш 

даражасига таъсир кўрсатади. Инсон салоҳиятини ўрганишнинг долзарб масалага 

айланиши бир қатор масалалар билан боғлиқ: 

- жамият тараққиѐтида инсон омили ролининг  тобора ортиб бораѐтганлиги; 

- ―инсон салоҳияти‖ тушунчасини ижтимоий-фалсафий таҳлил этишнинг 

зарурати; 

- инсон салоҳиятининг юксалиб бориш, ўзгариб бориш ва тараққий этиш 

динамикасини ўрганиш зарурати; 

- инсон салоҳиятининг шакллари, тузилиши ва моҳиятини илмий- фалсафий 

таҳлил этиш зарурати ва бошқалар. 

Инсон салоҳияти муаммосини ўрганишга бағишланган адабиѐтларнинг таҳлили 

шуни кўрсатадики, ҳозирги кунда инсон салоҳияти асосан инсоннинг иқтисодий 

салоҳияти нуқтаи назаридан ўрганилмоқда. Бу борада Ўзбекистонда амалга 

оширилган бир қатор тадқиқотларни айтиш мумкин. Ўзбек олимлари томонидан 

инсон салоҳиятини ўрганиш бўйича бир қатор тадқиқотлар амалга оширилган. 

Хусусан, Ш.Г.Акрамова, Б.Ш.Усмонов, М.Қ.Қодиров, Ж.Д.Элтазаровларнинг 

тадқиқотларида инсон салоҳияти инсон капитали, инсон тараққиѐти масалалари 

тахлил этилган  [1]. 

 Инсон салоҳияти муаммосини ҳал этиш борасида инсон муаммосининг ўзи 

мураккаб эканлиги, унга ҳам биологик, ҳам ижтимоий мавжудот сифатида қараб, 

унинг иқтисодий, сиѐсий, психологик, илмий-интеллектуал, социологик, аксиологик, 

диний-ахлоқий хусусиятларини ҳисобга олган холда ѐндашув зарур. Инсон 

салоҳиятининг динамикаси ва тенденцияларига эътибор берсак, жамият тараққиѐтига 

мос равишда унинг мунтазам ортиб борганини кўрамиз. Инсон салоҳияти фақат 

жамиятнинг иқтисодий эҳтиѐжини қондирувчи куч сифатида ѐки бир иқтисодий 

ишлаб чиқарувчи манба сифатида  қаралмаслиги, аксинча, инсон салоҳияти жамият 

тараққиѐтининг муҳим омили, нафақат иқтисодий, балки инсоннинг маданий-

маънавий потенциали сифатида намоѐн бўлиши ҳам назарда туттилиши лозим. 

Демак, инсон салоҳиятини ўрганишнинг муҳим йўналишларидан бири унинг 

моҳиятини фалсафий таҳлил этишдан иборат.  

Таниқли файласуф олим Қиѐмиддин Назаров инсон салоҳиятига қуйидагича 

таъриф беради: ― Салоҳият – у ѐки бу вазифани ижобий хал этиш учун субъектнинг 

фойдаланадиган ички асосларга, куч-қувватга, имкониятга эгалигини англатувчи 

фалсафий категория; истеъдоднинг бир тури бўлиб, инсоннинг муайян тарзда ўз 

илҳомини  қабул қилишга тайѐрлангандан сўнг юз берадиган сифат. Бу тушунча 

алохида инсон, ижтимоий гуруҳ, жамият, давлат ва башариятга нисбатан 

ишлатилиши мумкин. Инсонга нисбатан қўлланилганда салоҳият унинг муайян 

фаолиятни бажариш учун ақлий, маънавий ва психофизиологик хусусиятларини 

қамраб олиши тушунилади. Юксак ақл, истеъдод эгалари салоҳиятли кишилар 

дейилади‖ [2].  Кўриниб турибдики, олим ―инсон салоҳияти‖ га фалсафий категория 

сифатида қарайди. Демак инсон салоҳияти таркибий қисмини ташкил этувчи 

компонентларни ҳам фалсафий муаммо сифатида қараш мумкин экан.  

Т.В.Калинина инсон саоҳиятини ўрганиш учта жараѐн: инсон салоҳиятининг 

шаклланиши, реализацияси ва унинг бошқарувини таҳлил этиш орқали амалга 

оширилади, деб ѐзади ва унинг кўп даражали эканлигини таъкидлайди: биринчи 

даражада инсон салоҳияти субъектга нисбатан биринчи даражада  ташқи ва ички, 

генетик хусусияти бўйича иккинчи даражада табиий ва сунъий: экологик, иқтисодий, 

биологик ва маънавий ва учинчи даражада биологик потенциал субстрат ва 

функцияга ва маънавий салоҳият эҳтиѐжлар ва қобилиятга бўлинади. Салоҳиятнинг 

асосий турларига иқтисодий, экологик, биологик ва маънавий турлари киради [3]. 

Инсон  салоҳияти унинг жамиятда маълум мақсадга қаратилган бирор ижтимоий 

фаолиятни амалга ошириш учун имконияти, манбаси, ресурсининг йиғиндисини 

англатади. Инсон салоҳиятининг хусусияти давр руҳидан келиб чиқади. Жамият 

тараққий этиб боргани сари инсон салоҳияти ҳам албатта, ривожланиб боради. Уни 

жамиятда реализация қилиниши муаммоси юзага келади. 

Ижтимоий таълимотлар жамият тараққиѐтида инсоннинг роли, унинг 

яшовчанлиги ва тарихий жараѐн қўйиши мумкин бўлган талаблар ва чақириқларга 

жавоб бера олиши масаласини ўрганишга уринган. Тарихий жараѐннинг амалга 

ошуви давомида субъектив омил турган ва унинг роли мунтазам ошиб борган. Бу 

ижтимоий ҳодисанинг марказида албатта, инсоннинг ривожланиши масаласи турган. 

Ўз навбатида инсоннинг ривожланиши унинг потенциалига алоқадор. Шундай қилиб, 

субъектив омил ролининг ортиб боришини унинг потенциали белгилаб беради.  



“ZAMONAVIY TA‟LIM TIZIMINI RIVOJLANTIRISH VA UNGA QARATILGAN KREATIV G‟OYALAR, 

TAKLIFLAR VA YECHIMLAR” MAVZUSIDAGI 28-SONLI RESPUBLIKA ILMIY-AMALIY ON-LINE 

KONFERENSIYASI 

www.bestpublishing.org 

 400 

ФОЙДАЛАНИЛГАН АДАБИЁТЛАР: 

 

1. Акрамова Ш.Г. Инсон капитали: моҳияти ва уни  

ўрганишга ѐндашувлар, Иқтисод ва молия / экономика и финансы № 10, 2011 

2. Назаров Қ. Жаҳон фалсафаси қомуси. I. А-Н Ўзбекистон файласуфлари 

миллий жамияти, Маънавият нашриѐти 2019. – Б.82 



“ZAMONAVIY TA‟LIM TIZIMINI RIVOJLANTIRISH VA UNGA QARATILGAN KREATIV G‟OYALAR, 

TAKLIFLAR VA YECHIMLAR” MAVZUSIDAGI 28-SONLI RESPUBLIKA ILMIY-AMALIY ON-LINE 

KONFERENSIYASI 

www.bestpublishing.org 

 413 

Konferensiyaning maqsadi: 

Professor-o„qituvchilar, talaba-yoshlarni jamiyatda olib borilayotgan ijtimoiy-siyosiy 

jarayonlardagi rolini kuchaytirish, innovatsion g‟oyalarni amalga oshirish va 

takomillashtirish, shuningdek yoshlarning intellektual salohiyatini rivojlantirish va 

rag‟batlantirish kabi ustuvor vazifalarini amalga oshirish hamda mazkur yo„nalishda ilmiy 

tadqiqot ishlarini faollashtirish, yoshlarimizning ma‟naviy immunitetini kuchaytirish, 

ularning bo„sh vaqtini mazmunli o„tkazishda  

5 ta muhim tashabbus muhim ahamiyat kasb etadi.  

